
				ഈ താളിൽ തെറ്റുതിരുത്തൽ വായന നടന്നിരിക്കുന്നു
ഭൂമിശാസ്ത്രം

ചോ. ഭൂമിശാസ്ത്രം എന്നുള്ളത എന്താകുന്നു?

ഉ. ഭൂമിശാസ്ത്രം എന്നത, ഭൂമിയെയും അതിലുള്ള ചരാചരങ്ങളെയും
 കുറിച്ചുള്ള വൎണ്ണനം ആകുന്നു. എന്നാൽ സൂൎയ്യൻ മുതലായവ ഭൂമിയോട
 സംബന്ധിച്ചിരിക്കകൊണ്ട അവയെയും കുറിച്ച കൂടെ അല്പം വിസ്തരിച്ച
 പറയുന്നുണ്ട.

ആദിത്യനെ കുറിച്ച.

ചോ. ആദിത്യൻ എന്ത?

ഉ. ആദിത്യൻ തന്റെ തേജസ്സകൊണ്ട ശോഭിക്കുന്നതും ഭൂമി മുതലാ
യ ഗ്രഹങ്ങളോട യോജിക്കുന്നതുമായുള്ള ഒരു വസ്തു ആകുന്നു.

ചോ. ആദിത്യന്ന എത്ര വലിപ്പം ഉണ്ട?

ഉ. നമ്മുടെ ഭൂമിയെ പോലെയുള്ള പത്ത ലക്ഷം ഭൂമികളോളം ആ
ദിത്യന്ന വലിപ്പം ഉണ്ട. അത എന്തെന്നാൽ ആദിത്യൻ ഭൂമിയെക്കാൾ പ
ത്ത ലക്ഷം പ്രാവശ്യം വലിപ്പമുള്ളതാകുന്നു.

ചോ. ആദിത്യൻ അനങ്ങാതെ തന്നെ നില്ക്കുന്നുവൊ?

ഉ. ആദിത്യന്ന നില്ക്കുന്ന സ്ഥലത്തിൽനിന്ന മാറ്റം ഇല്ല എങ്കിലും നി
ല്ക്കുന്ന നിലയിൽ തന്നെ ചവിട്ടു ചക്രം പോലെ ഏകദേശം ൨൫ ദിവ
സം കൊണ്ട ഒരു പ്രാവശ്യം ചുറ്റിതിരിയുന്നു.

ചോ. ആദിത്യൻ നില്ക്കുന്ന നിലയിൽ തിരിയുന്നു എന്ന എങ്ങി
നെ അറിയാം?

ഉ. പുകകൊണ്ട നന്നായി കറപ്പിച്ച കണ്ണാടിയിൽ കൂടി നോക്കിയാൽ
 ആദിത്യന്റെ ബിംബത്തിൽ ചില ഇടങ്ങൾ കറുത്ത നിറമായി കാണുാം.
 ആ ഇടങ്ങളെ സൂക്ഷിച്ചാൽ അവ സ്ഥലം മാറുന്നു എന്നും ഏകദേശം
 ൨൫ ദിവസം കഴിയുമ്പോൾ മുമ്പിൽനിന്ന സ്ഥലത്തിൽ വരുന്നു എന്നും
 കാണുന്നു. അതകൊണ്ട ആ സമയത്തിൽ ആദിത്യൻ ഒരു പ്രാവശ്യം ചു
റ്റിതിരിയുന്നു എന്ന നിശ്ചയിക്കാം.

ചോ. ആദിത്യൻ ഭൂമിയിൽനിന്ന എത്ര ദൂരമായിരിക്കുന്നു ?

ഉ. ആദിത്യൻ ഭൂമിയിൽനിന്ന ഒമ്പത കോടി അമ്പത്തൊന്ന ലക്ഷ
ത്തിഎഴുപത്ത മൂവായിരം ഇംഗ്ലീഷ നാഴിക ദൂരം ആകുന്നു.

ചോ. ആദിത്യൻ ഭൂമി മുതലായവയോട സംബന്ധിച്ചിരിക്കുന്നത എ
ങ്ങിനെ?

